ԱՄՓՈՓԱԹԵՐԹ
  «ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
       
	1. ՀՀ ֆինսնաների նախարարություն

	27.06.2022թ.

	
	01/4-1/11466-2022

	Հայաստանի Հանրապետության ֆինանսների նախարարությունը ՀՀ տարածքային կառավարման և ենթակառուցվածքների նախարարության կողմից ս.թ. հունիսի 15-ի N ԳՍ/15.2/15269-2022 գրությամբ ներկայացված՝ «Տարածք հետ վերցնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի: 
	
	

	[bookmark: _Hlk106176578]2. ՀՀ պաշտպանության նախարարություն
	22.06.2022թ.

	
	ՊՆ/510/3022-2022

	2022 թվականի հունիսի 15-ի Ձեր N ԳՍ/15.2/15269-22 գրության առնչությամբ հայտնում եմ, որ «Տարածք հետ վերցնելու և անհատույց օգտագործման իրավունքով ամրացնելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:	
	
	

	3. ՀՀ կրթության, գիտության, մշակույթի և սպորտի նախարարություն
	20.06.2022թ.

	
	01/20.1/14557-2022

	ՀՀ կրթության, գիտության, մշակույթի և սպորտի նախարարությունը «Տարածք հետ վերցնելու և անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ ու առարկություններ չունի:
	
	

	[bookmark: _Hlk101358179]4. ՀՀ կադաստրի կոմիտե
	21.06.2022թ.

	
	ՍԹ/6549-2022

	     Ի պատասխան Ձեր 2022 թվականի հունիսի 15-ի N ԳՍ/15.2/15269-2022 գրության՝ «Տարածք հետ վերցնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   1․ ՀՀ, Տավուշի մարզ, Դիլիջան համայնք, Դիլիջան քաղաք, Թբիլիսյան խճուղի, թիվ 8/8 հասցեում գտնվող 11-003-0047-0089 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0.02978 հա մակերեսով հողամասի և 146.75 քմ մակերեսով մանկապարտեզի նկատմամբ գրանցված է Հայաստանի Հանրապետության սեփականության իրավունքը (անշարժ գույքի նկատմամբ իրավունքների պետական գրանցման N 30052019-11-0039 վկայական):
	
	






Ընդունվել է ի գիտություն։


	   2․ ՀՀ, Տավուշի մարզ, Դիլիջան համայնք, Դիլիջան քաղաք, Թբիլիսյան խճուղի, թիվ 8 հասցեում գտնվող 11-003-0047-0081 կադաստրային ծածկագրով, բնակավայրերի նպատակային նշանակության, բնակելի կառուցապատման գործառնական նշանակության, 1.5891 հա մակերեսով հողամասի և ընդհանուր 145.75 քմ մակերեսով շինությունների նկատմամբ գրանցված է Հայաստանի Հանրապետության սեփականության իրավունքը (անշարժ գույքի նկատմամբ իրավունքների պետական գրանցման N 319072019-11-0018 վկայական):
   Ելնելով վերոգրյալից՝ առաջարկում ենք Նախագծի 1-ին կետում գույքերի հասցեները և հողամասի մակերեսի չափերը հստակեցնել:
	
	Ընդունվել է։
Նախագիծը լրամշակվել է։

	    3․ Նախագծի 1-ին կետով նախատեսվում է Հայաստանի Հանրապետության սեփականություն հանդիսացող ՀՀ, Տավուշի մարզ, Դիլիջան համայնք, քաղաք Դիլիջան, Թբիլիսյան խճուղի, 8/8 հասցեում գտնվող, ՀՀ պաշտպանության նախարարության հաշվեկշռում գրանցված անշարժ գույքը հետ վերցնել, առանց որևէ  պետական մարմնի ամրացնելու, ուստի անհրաժեշտ է անհատույց օգտագործման իրավունքով տրամադրել «Դիլիջանի թիվ 5 մանկապարտեզ» համայնքային ոչ առևտրային կազմակերպությանը՝ առանց այն հետ վերցնելու, կամ ամրացնել մեկ այլ պետական մարմնի (օրինակ՝ ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին):
	
	Ընդունվել է։


	   4․ 2019 թվականի նոյեմբերի 19-ի Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին ՀՕ-225-Ն ՀՀ օրենքի 4-րդ հոդվածով սահմանված կարգի համաձայն՝ ՀՀ, Տավուշի մարզ, ք. Դիլիջան, Թբիլիսյան խճուղի, 8/8 (N 30052019-11-0039 վկայական) հասցեում գտնվող անշարժ գույքի (հողամաս և շինություն) շուկայական արժեքին մոտարկված կադաստրային արժեքը 11,846,861 (տասնմեկ միլիոն ութ հարյուր քառասունվեց հազար ութ հարյուր վաթսունմեկ) ՀՀ դրամ է, որի կազմում 0.02978 հա հողամասը ընդգրկված է 2,035,255 (երկու միլիոն երեսունհինգ հազար երկու հարյուր հիսունհինգ) ՀՀ դրամ, իսկ 146.75 քմ շինությունը (մանկապարտեզը)՝ 9,811,606 (ինը միլիոն ութ հարյուր տասնմեկ հազար վեց հարյուր վեց) ՀՀ դրամ կադաստրային արժեքներով։
	
	Ընդունվել է ի գիտություն։


	     5․ Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին   ՀՕ-225-Ն ՀՀ օրենքի 4-րդ հոդվածով սահմանված կարգի համաձայն՝ ՀՀ, Տավուշի մարզ, ք. Դիլիջան, Թբիլիսյան խճուղի 8 (N 19072019-11-0018 վկայական) հասցեում գտնվող անշարժ գույքի (հողամաս և շինություն) շուկայական արժեքին մոտարկված կադաստրային արժեքը 111,282,184 (հարյուր տասնմեկ միլիոն երկու հարյուր ութսուներկու հազար հարյուր ութսունչորս) ՀՀ դրամ է, որի կազմում 1.5891 հա հողամասը ընդգրկված է 108,603,861 (հարյուր ութ միլիոն վեց հարյուր երեք հազար ութ հարյուր վաթսունմեկ) ՀՀ դրամ, իսկ 145.75 քմ ընդհանուր մակերեսով շենք-շինությունները՝ 2,678,323 (երկու միլիոն վեց հարյուր յոթանասունութ հազար երեք հարյուր քսաներեք) ՀՀ դրամ կադաստրային արժեքներով։
 Միաժամանակ առաջարկում ենք վերանայել Նախագծի 2-րդ կետի 1-ին ենթակետով նախատեսվող համաձայնագիր կնքելու անհրաժեշտությունը:
	
	




















Ընդունվել է։
Նախագիծը լրամշակվել է։

	[bookmark: _Hlk101358470]5. ՀՀ պետական գույքի կառավարման կոմիտե
	20.06.2022թ.

	
	01/11.11/4149-2022

	    Ի կատարումն Ձեր հանձնարարականի՝ «Տարածք հետ վերցնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, հայտնում ենք, որ Նախագիծն ամբողջությամբ խմբագրման կարիք ունի, մասնավորապես՝ առաջարկում ենք.
   1․ Նախագծի վերնագիրը խմբագրել և շարադրել հետևյալ կերպ՝  «Անհատույց օգտագործման իրավունքով տարածք ամրացնելու մասին», քանի որ տարածքն անհատույց օգտագործման իրավունքով տրամադրելու դեպքում՝ այն սեփականատիրոջից հետ չի վերցվում,
	
	







Ընդունվել է։
Նախագիծը լրամշակվել է։

	  2․ Վերը նշվածով պայմանավորված՝ Նախագծի 1-ին կետից հանել «հետ վերցնել Հայաստանի Հանրապետության պաշտպանության նախարարությունից և» բառերը,
	
	Ընդունվել է։
Նախագիծը լրամշակվել է։

	  3․ Նախագծի 2-րդ կետի 1-ին ենթակետը և 2-րդ ենթակետի «Սույն կետի 1-ին ենթակետում նշված աշխատանքների ավարտից հետո» բառերը հանել, իսկ «Հայաստանի Հանրապետության պաշտպանության նախարարին» բառերը փոխարինել «Հայաստանի Հանրապետության տարածքային կառավարման և ենթակառուցվածների նախարարության պետական գույքի կառավարման կոմիտեի նախագահին» բառերով՝ հիմք ընդունելով «Պետական գույքի կառավարման մասին» ՀՀ օրենքի 7-րդ հոդվածի 1-ին մասի 17-րդ ենթակետը:
	
	Ընդունվել է։
Նախագիծը լրամշակվել է։

	    4․ Միաժամանակ հաշվի առնելով, որ Նախագծին կից ներկայացված հատակագծում նշագծված է նաև հողամաս, որի մեջ ներառված է շինությունը, հայտնում ենք, որ անհրաժեշտ է առանձին ներկայացնել հողամասի և շինության հատակագծերը ու դրանց համապատասխան մակերեսները հստակ նշել Նախագծում։
	
	Ընդունվել է։
Նախագիծը լրամշակվել է։



